
Мамлакатимизда сўз ва матбуот 
эркинлигини ривожлантириш, халқи-
мизнинг ахборот соҳасидаги консти-
туциявий ҳуқуқларини таъминлаш, 
давлат ва жамият бошқарувида 
очиқлик ва ошкоралик тамойилла-
рини мустаҳкамлаш, демократик 
ислоҳотларни амалга ошириш йўли-
да фаоллик кўрсатиб келаётгани, 
глобал ахборот майдонида миллий 
манфаатларимизни ҳимоя қилиш, 
юртимиздаги янгиланиш жара-
ёнларини ёритиш, эришилаётган 
ютуқларни кенг тарғиб этишдаги 
катта хизматлари, замонавий медиа 
тармоқлари учун юқори малакали 
кадрларни тайёрлаш, ёш авлодни Ва-
танга муҳаббат ва садоқат, миллий 
ва умуминсоний қадриятлар руҳида 
тарбиялаш борасидаги самарали фа-
олияти ҳамда ижтимоий ҳаётдаги 
фаол иштироки учун қуйидагилар му-
кофотлансин:

«Меҳнат шуҳрати» 
ордени билан

Тайпатов Абдижалол Гаппаро-
вич – Ўзбекистон Миллий ахборот 
агентлигининг ҳудудий ахборот таҳри-
рияти бош муҳаррири

Темиров Собиржон Ғуламович – 
Бешариқ тумани «Бешариқ тонги» газе-
таси бош муҳаррири, Фарғона вилояти

«Дўстлик» 
ордени билан

Абдусаматова Мукаддас Сали-
ховна – Ўзбекистон Журналистлар 
уюшмаси ва Ёзувчилар уюшмаси аъзо-
си, публицист

Бекназарова Саодат Узбековна – 
«Овози тожик» газетаси катта мухбири

Джураева Дилфуза Джангиров-
на – Ўзбекистон Журналистлар уюш-
маси аъзоси, публицист, Сурхондарё 
вилояти

Кляцкий Григорий Николаевич 
– «Ishonch-Доверие» газетаси бўлим 
муҳаррири

Левченко Сергей Владимиро-
вич – «Народное слово» газетаси бў-
лим муҳаррири

Нугманов Равшан Якубджанович 
– Ўзбекистон Миллий телерадиокомпа-
ниясининг Тошкент радиоэшиттириш 
уйи овоз ёзиш хизмати режиссёри

Очилов Қудрат Менглиевич – 
«Бир сафда» журнали масъул котиби

Палуанова Мнайим Пирназаровна 
– «Nukus-Sayahat» масъулияти чекланган 
жамиятининг «Жаслар-ТВ» телеканали 
ва «Нукус-ФМ» радиоси директори, Қо-
рақалпоғистон Республикаси

Содиков Икром Мамадалиевич – 
Ўзбекистон Миллий телерадиокомпа-
ниясининг Наманган вилояти телера-
диокомпанияси директори ўринбосари

Тохиров Халимжон Тургунович 
– «Андижоннома» ва «Андижанская 
правда» газеталари таҳририятининг 
«Andijonnoma.uz» интернет нашри 
муҳаррири

Хакимов Талип Адилович – Ну-
рафшон шаҳри «Машъал» газетаси 
бош муҳаррири, Тошкент вилояти

II даражали 
«Соғлом авлод учун» 

ордени билан
Боймирзаева Саодат Ураковна 

– Ўзбекистон Республикаси Оила ва 
хотин-қизлар қўмитасининг матбуот 
котиби

Муминов Файзулло Абдуллае-
вич – Ўзбекистон журналистика ва 
оммавий коммуникациялар универси-
тетининг жамоатчилик билан алоқа-
лар кафедраси профессори

Хасанова Захро Тулкуновна – 
«Гулхан» журнали бош муҳаррири

«Соғлом турмуш» 
медали билан

Имомхўжаев Зафар Ахбарович – 
Ўзбекистон Миллий олимпия қўмита-
си раисининг ахборот сиёсати масала-
лари бўйича маслаҳатчиси – матбуот 
котиби

«Келажак бунёдкори» 
медали билан

Абдурахимов Муслимбек Фозил 
ўғли – «Zo‘r TV» телеканалининг «Bu 
kun» информацион дастури раҳбари

«Шуҳрат» 
медали билан

Абдукадиров Дилшод Ахмеджа-
нович – «Kun.uz» интернет нашри бош 
муҳаррири

Абдурахманова Феруза Абдуга-
ниевна – «Mening yurtim» телеканали 
бошловчиси

Абидов Азиз Агзамович – Ўзбе-
кистон Республикаси Олий судининг 
Жамоатчилик билан ҳамкорлик мар-
кази бошлиғи – матбуот котиби

Алимухамедов Туйгун Ваха-
бович – «Ўзбекистон кўзи ожизлар 
босмахонаси» давлат унитар корхона-
си муқоваловчиси

Базаров Бахриддин Хайдарович 
– «Akademnashr NMM» масъулияти 
чекланган жамияти бош рассоми

Байтураева Гулжамал Оринба-
саровна – «Нурлы жол» газетаси бў-
лим мудири

Вохидова Нозима Рахимовна 
– Ўзбекистон Миллий телерадиоком-
паниясининг «Madaniyat va ma’rifat 
telekanali» давлат муассасаси кино-ви-
деомаҳсулотлар ва тезкор дубляж 
муҳарририяти катта муҳаррири

Гулямова Дилфуза Иззатовна 
– «Янги Ўзбекистон» ва «Правда Вос-
тока» газеталари таҳририятининг На-
воий вилояти бўйича махсус мухбири

Джамалов Кахрамон Джумае-
вич – Ўзбекистон Миллий телерадио
компаниясининг «O‘zbekiston 24» 
телеканали муҳаррирлар гуруҳи бош 
муҳаррири

Джумабоева Рахима Мустафа-
евна – Ўзбекистон Миллий телеради-
окомпаниясининг Сирдарё вилояти 
телерадиокомпанияси телевидение гу-
руҳи катта муҳаррири

Зокирова Турсунтош Нормуро-
довна – Ўзбекистон Миллий телера-
диокомпаниясининг Жиззах вилояти 
телерадиокомпанияси радио гуруҳи 
мухбири

Иноятова Назира Сайпуллаевна 
– «Авторадио» радиоси дастурлар бў
йича директори ва эфир бошловчиси

Кличбаев Абатбай Реимбаевич – 
Алишер Навоий номидаги Ўзбекистон 
Миллий кутубхонасининг қўлёзмалар, 
ноёб ва алоҳида қийматга эга нашрлар 
хизмати раҳбари

Матчанова Интизор Жумабоевна 
– Ўзбекистон Миллий телерадиокомпа-
ниясининг «O‘zbekiston 24» телеканали 
Хоразм вилояти бўйича мухбири

Муротова Муслима Камолиди-
новна – Ўзбекистон Миллий телеради-
окомпаниясининг «O‘zbekiston» радио-
канали режиссёрлар гуруҳи сухандони

Ниязов Норбек Рамазанович 
– Ўзбекистон Миллий телерадиоком-
паниясининг «O‘zbekiston 24» телека-
нали янгиликлар муҳарририяти бош 
муҳаррири

Пирнафасова Муҳайё Рустамов-
на – «Жадид» газетаси адабий муҳар-
рири

Саидов Шеродил Худайбердие-
вич – «Шарқ» нашриёт-матбаа акция
дорлик компаниясининг чоп этиш 
цехи устаси

Сулайманова Алия Исмаиловна 
– «Darakchi.uz» интернет нашри бош 
муҳаррири

Сулаймонов Шодмон Султоно-
вич – «Бухоронома» ва «Бухарский 
вестник» газеталари таҳририяти бош 
муҳаррири, Бухоро вилояти

Шамсиддинов Ёлқин Хакимович 
– Ўзбекистон Республикаси Президен-
тининг Матбуот хизмати ҳузуридаги 
Медиа-маркази етакчи мутахассиси

Эшонқулов Замон Асрорович – 
Ўзбекистон Миллий телерадиокомпа-
ниясининг Самарқанд вилояти теле-
радиокомпанияси телевидение гуруҳи 
махсус мухбири

Юсупов Аҳмад Менгнимурато-
вич – «Daryo.uz» интернет нашри бош 
муҳаррири

МАТБУОТ ВА ОММАВИЙ АХБОРОТ ВОСИТАЛАРИ ХОДИМЛАРИ 
КУНИ МУНОСАБАТИ БИЛАН СОҲА ХОДИМЛАРИДАН БИР 

ГУРУҲИНИ МУКОФОТЛАШ ТЎҒРИСИДА

Ўзбекистон Республикаси Президентининг 
ф а р м о н и

Қадрли дўстлар!
Авваламбор, ўз истеъдоди 

ва маҳорати, фидокорона 
меҳнати билан эл-юртимизга 
сидқидилдан хизмат қилиб 
келаётган сиз, миллий жур-
налистикамиз жонкуярла-
рини, соҳа ривожига муно-
сиб ҳисса қўшган муҳтарам 
фахрийларимизни 27 июнь – 
Матбуот ва оммавий ахборот 
воситалари ходимлари куни 
билан чин қалбимдан сами-
мий муборакбод этиб, бар-
чангизга юксак ҳурматим 
ва эзгу тилакларимни изҳор 
этаман.

Маълумки, ахборот соҳа-
сини эркинлаштириш ва ри-
вожлантириш Янги Ўзбе-
кистонни барпо этиш жа-
раёнида биз учун доимо 
устувор вазифа бўлиб кел-
моқда. Мамлакатимизнинг 
янгиланган Конституция-
сида оммавий ахборот воси-
таларининг эркин фаолият 
юритишини таъминлаш 
бўйича муҳим қоида ва та-
мойиллар мустаҳкамлаб қўй-
илгани, соҳага доир ҳуқуқий 
асослар такомиллаштириб 
борилаётгани бу фикрни 
яққол тасдиқлайди.

Айниқса, кейинги йил-
ларда юртимизда сўз эркин-
лиги ва фикрлар хилма-хил-
лигига эришиш йўлида кенг 
имкониятлар очилаётгани 
медиа воситалари вакилла-
рининг ижтимоий-сиёсий жа-
раёнлардаги иштироки, ўрни 
ва нуфузини янада кучайтир-
моқда.

Бугунги кунда жамияти-
мизда очиқлик ва ошкора-
ликни ривожлантириш, дав-
лат идоралари ва уларнинг 
мансабдор шахслари фаолия
ти устидан жамоатчилик на-
зоратини ўрнатиш, фуқаро-
ларимизнинг қонуний муро-
жаатларини ўрганиш ва ҳал 
қилиш борасида сизларнинг 
ўрнингиз ва таъсирингиз то-
бора ортиб бораётганини бар-
чамиз яхши биламиз ва юк-
сак қадрлаймиз.

Шу ўринда газета ва жур-
налларимиз, теле ва радио 
каналлар, ижтимоий тар-
моқларда турли мавзулар-
даги долзарб чиқишлар, 
муаммоли масалалар юзаси-
дан мутахассис ва эксперт-
лар иштирокидаги кўрсатув 
ва эшиттиришлар, таҳлилий 
шарҳлар, баҳс-мунозаралар 
сезиларли равишда кўпайга-
нини таъкидлаш лозим.

Хусусан, қурилиш, эко-
логия ва атроф-муҳитни 
муҳофаза қилиш, йўл ҳара-
кати хавфсизлигини таъ-
минлашдаги камчиликлар, 
ижтимоий ва иқтисодий соҳа-
лардаги муаммолар бўйича 
бериб борилаётган танқи-
дий ва таҳлилий материал-
лар жойларда мудраб ўтир-
ган айрим раҳбар ва мута-
саддиларни уйқудан уйғотиб, 
янгича ишлаб, одамларнинг 
ташвиши билан яшашга маж-
бур қилмоқда.

Мухтасар айтганда, куюн-
чак ва олижаноб журналист-
ларимиз, фаол блогерлари-
миз ўзларининг қатъий пози-
цияси, ҳаққоний сўзи билан 
ҳаётимиздаги ўткир муаммо-
ларни ҳал этиш, ислоҳотла-
римизнинг самарасини оши-
риш, юртдошларимизнинг 
фикрини, дунёқарашини юк-
салтиришга муносиб ҳисса 
қўшмоқдалар.

Ҳеч шубҳасиз, буларнинг 

барчаси миллий медиа воси-
таларимиз «тўртинчи ҳоки-
мият» даражасига яқинла-
шиб бораётганидан далолат 
беради. Шу билан бирга, бун-
дай юксак маррага етиш осон 
эмаслиги, бу йўлда тўсиқ ва 
қийинчиликлар бўлиши таби-
ийдир.

Лекин, қанчалик қийин 
бўлмасин, бу борадаги ишла-
римизни қатъият билан да-
вом эттирамиз.

Муҳтарам дўстлар!
Бугунги кунда матбуот 

иши, журналистлар фаолия
ти нафақат «тўртинчи ҳоки-
мият», балки мудофаа, хавф-
сизлик каби ҳал қилувчи 
соҳага айланиб бормоқда.

Бу эса мазкур йўналишда 
айнан сизлардек жасур ва 
довюрак, Ватанни чин дил-
дан севадиган, ўз касбига со-
диқ ва фидойи инсонлар то-
бора кўпроқ бўлишини тақозо 
этмоқда.

Ана шу талабдан келиб 
чиққан ҳолда, кўп қиррали 
профессионал билим ва ма-
лакага, юксак маънавий-ин-
теллектуал фазилатларга эга 
бўлган замонавий журналист 
кадрлар тайёрлаш бундан 
буён ҳам устувор вазифамиз 
бўлиб қолади.

Шу билан бирга, ахборот 
майдонини сифатли ва рақо-
батдош миллий контент би-
лан тўлдириш масаласи ҳар 
қачонгидан ҳам долзарб бў-
либ бораётгани барчамиз 
учун аён ҳақиқатдир.

Шу боис, дунёда юз бе-
раётган воқеа-ҳодисаларни 
миллий манфаатларимизни 
ҳисобга олган ҳолда, тезкор 
ва чуқур таҳлиллар асосида 
ёритиб бориш ўта муҳим, деб 
ўйлайман.

Шунингдек, бугунги кунда 
ёлғон ва асоссиз маълумот-
ларни тарқатиш орқали одам-
ларни алдаш, тўғри йўлдан 
чалғитиш ҳолатлари кўпайиб 
бораётгани аҳолининг медиа 
саводхонлигини оширишни 
олдимизга кечиктириб бўл-
майдиган вазифа қилиб қўй-
моқда. Ахборот майдонида 
юзага келаётган баҳсли тор-
тишув ва муаммолар фақат 
ва фақат қонун доирасида, 
ҳуқуқий меъёрлар негизида 
ҳал этилиши шарт.

Сиз, ҳурматли медиа тар-
моқлари вакиллари ана шун-
дай масалаларни ҳал этишда 
фаол иштирок этасиз, деб 
ишонаман.

Албатта, соҳада хизмат 
қилаётган барча юртдошла-
римизнинг қонуний манфа-
атларини таъминлаш, улар-
нинг машаққатли меҳнатини 
рағбатлантириш масалалари 
бундан буён ҳам эътиборимиз 
марказида бўлади.

Ушбу қувончли айёмда 
сизларни қутлуғ касб бай-
рамингиз билан яна бир 
бор табриклаб, барчангизга 
сиҳат-саломатлик, шарафли 
фаолиятингизда янги ютуқ ва 
омадлар, хонадонларингизга 
тинчлик ва файзу барака ти-
лайман.

Фурсатдан фойдаланиб, 
бугунги байрам муносабати 
билан юксак давлат мукофот-
лари билан тақдирланган ом-
мавий ахборот воситалари хо-
димларини чин дилдан қут-
лайман.

Изланиш ва илҳом завқи, 
янги ижодий ютуқлар сиз-
ларга ҳамиша ёр бўлсин, 
азизлар!

МАТБУОТ ВА 
ОММАВИЙ АХБОРОТ 

ВОСИТАЛАРИ 
ХОДИМЛАРИГА

Шавкат МИРЗИЁЕВ, 
Ўзбекистон Республикаси Президенти

ЯНГИ ИЖОДИЙ ЮТУҚЛАРГА РАҒБАТ

Пойтахтимизда 27 июнь – Матбуот ва 
оммавий ахборот воситалари ходимлари 
куни муносабати билан тантанали тадбир 
бўлиб ўтди. 

Шавкат Мирзиёевнинг соҳа вакилларига 
байрам табригини Президент матбуот ко-
тиби Шерзод Асадов ўқиб эшиттирди.

Давлатимиз раҳбарининг фармони би-

лан орден ва медаллар билан мукофотлан-
ган соҳа вакилларининг бир гуруҳига Олий 
Мажлис Сенати Раиси Танзила Норбоева 
ушбу мукофотларни топширди.

Ўзбекистон Республикаси
Президенти 				Ш    .МИРЗИЁЕВ

Тошкент шаҳри,
2024 йил 25 июнь

Ўзбекистон касаба уюшмалари Фе-
дерациясида 27 июнь – Матбуот ва 
оммавий ахборот воситалари куни 

муносабати билан соҳа фахрийлари, заҳ-
маткаш ҳамда жафокаш қалам аҳли би-
лан маданий-маърифий мулоқот ташкил 
этилди.

Машваратда таъкидланганидек, 
охирги йилларда мамлакатимизда кенг 
кўламли ислоҳотлар амалга оширилди. 
Хусусан, оммавий ахборот воситаларини 
ҳар томонлама қўллаб-қувватлаш, сўз эр-
кинлигини таъминлаш йўлида катта ўзга-
ришлар рўй берди.

Ўзбекистон касаба уюшмалари Феде-
рацияси раиси Қудратилла Рафиқов сўзи 
аввалида журналистика ривожи йўлида 
фидокорона меҳнат қилаётган қалам-
кашларни касб байрами билан чин дил-
дан табриклади. Уларга улкан зафар ва 
муваффақиятлар тилади.

– Оммага бирор-бир сўз айтиш-
нинг масъулияти жуда катта, – деди 
Қудратилла Рафиқов. – Бахтга қарши бу 
ҳақиқатни ҳамма ҳам бирдек англама-
япти. Таъбир жоиз бўлса, баъзилар «сўз 
эркинлиги», дея оғзига келганини айтиб, 
аслида уни суиистеъмол қилаётгани ҳам 
бор гап. Атрофга бир разм солинг, ўтган 
давр мобайнида қанчадан-қанча ижобий 
ўзгаришлар содир бўлди? Бу ишлар ўз-
ўзидан амалга ошаётгани йўқ. Булар дав-
латимиз раҳбари Шавкат Мирзиёевнинг 
одилона ва оқилона олиб бораётган сиё-
сати ҳосиласидир. 

Тўғри, ҳали инкор этолмайдиган кам-
чиликларимиз бор, айни чоғда, ютуқлари-
миз, эришган юксак натижаларимизнинг 
ҳам саноғи йўқ. Узоққа бормайлик. Бун-
дан етти йил аввал конвертация ҳақида га-
пириш мумкинмиди? Ёки миналанган че-
гараларда кўплаб фуқаролар ҳалок бўл-
гани ёдимиздан кўтарилдими? Бир пайтлар 
йиғилишларнинг асосий масаласи нақд пул 

тушумини ошириш бўлгани-чи? Шукур, бу-
ларнинг барчаси ўтмишга айланди. Муам-
молар ижобий ечим топди. Қўшни давлат-
лар билан муносабатлар яхшиланиб, че-
гаралар очилди. Бу ишларнинг ортида, 
аввало, эркинлик, шахсий дахлсизлик, 
янада аниқроғи, инсон қадрини улуғлаш-
дек эзгу мақсад ва ғоя мужассам. Бугун 
мамлакатимиз том маънода дунёга очилди. 
Ривожланган давлатлар билан алоқалар, 
савдо-сотиқ ишлари жадаллашди. Бизни 
ҳозир жаҳон тан оляпти.

Хўш, бу янглиғ ислоҳотларни рўйи-
рост тан олиш, уларнинг натижаларини 
баралла айтиш ва ёзиш учун бизга нима 
ҳалақит беряпти?.. Биз бугунги кунда 

кўпроқ ана шу маслалар ҳақида бош қоти-
ришимиз зарур, деб ўйлайман.

Дарҳақиқат, журналистика – оғир 
касб. Бу соҳада жон койитиш учун ин-
сонда, энг аввало, уйғоқ қалб, соғлом виж
дон бўлиши керак. Журналист ислоҳот-
ларни мақтаса, баъзилар уни маддоҳга, 
танқид қилса, ичи қора душманга менгза-
шади. Гоҳида журналистнинг тили кали-
мага келмай қолиши ҳам ҳеч гап эмас. Ай-
толмайдиган, ёзолмайдиган, ич-этини ей-
диган оғриқлари кўп бўлади унинг.

Аслида журналистнинг асосий вази-
фаси ижтимоий фикрни шакллантириш-
дан иборат. Шундай экан, у айтаётган ҳар 
бир гапи, ёзаётган ҳар бир сўзига ниҳоятда 

ҳушёрлик ва юксак масъулият билан ён-
дашмоғи, оммани эзгуликка ундамоғи дар-
кор. Одамларни рози қилиш йўлида амалга 
оширилаётган кенг кўламли ислоҳотларни 
ўз вақтида тўғри ва холис ёритиб бориш эса 
профессионаллик самарасидир. Демак, ом-
мавий ахборот воситаларининг турли йўна-
лиши бўйича фаолият юритаётган қалам-
кашлар посангини тўғри тутишлари жоиз. 

Самимий руҳда кечган маданий-маъ-
рифий йиғилишда сўзга чиққанлар ма-
саланинг мана шу жиҳатларига алоҳида 
урғу беришди. Тадбир ниҳоясида бир гу-
руҳ фидойи журналистлар касб байрами 
муносабати билан Федерация томонидан 
тақдирландилар. 

Мулоқот

СЎЗ АЙТИШ ВА ФИКР 
БИЛДИРИШ МАСЪУЛИЯТИ
ёхуд бугунги журналистикамиз ҳақида маърифий суҳбат

– Байрам арафасида фахрий журналистларни бир жойга 
тўплаб, бундай  маданий-маърифий мулоқот уюштириш 
ҳамманинг ҳам қўлидан келавермайди. Шунинг учун ҳам мен 
ташкилотчиларга алоҳида ташаккур айтаман. 

Умуман олганда, Ўзбекистон касаба уюшмалари охирги 
йилларда жуда кўплаб хайрли ишлар ва ташаббусларни 
амалга оширмоқда. Биргина мисол. Яқинда Федерация му-
ассислигидаги «Ватан» журналининг илк сони чоп этилди. 
Айни вақтда унинг иккинчи сони ҳам нашрдан чиқди. Биз жа-
моамиз билан ундаги мақолаларни ўқиб, муҳокама ва таҳлил 
қиляпмиз. Ишончим комилки, журнал саҳифаларидан ўрин 

олган ҳар бир мақола ниҳоятда долзарб мавзуда битилгани 
билан ўқувчи эътиборини ўзига жалб этади.  

Ҳозирги вақтда нима учун газеталар кам ўқиляпти, деган 
савол кўпчилик ижодкорларни ўйлантиряпти. Бунинг бир-
гина сабаби бор, менимча. Балки мақолаларимизда ялтироқ 
сўзлар, қуруқ гаплар, ёлғон мақтовлар кўпайиб кетгандир, 
яъни биз одамларни ишонтиролмаётгандирмиз. «Ватан»да 
эса мутлақо бунинг акси. Журнал Ватан, миллат туйғусини 
ҳар бир қалбга чуқур сингдиришга қодир. Ёппасига лоқайдлик 
касалига йўлиққан ҳозирги вазиятимизда бунга ўхшаш нашр-
ларнинг салмоғи катта ва кенг. 

Тан олиш керак, охирги вақтларда аҳамиятли, айтиш, 
ёзиш ва мақташ лозим бўлган ислоҳотлар бир четда қолиб, 
арзимас камчиликни кавлаб, пашшадан фил ясашга одатланиб 
қолдик ва афсуски, буни қўллаб-қувватлаётган, ундан завқ ола-
ётган тоифалар ҳам кўпайиб боряпти. Журналистларимиз 
олдида шу каби салбий ҳолатларни бартараф этишдек мурак-
каб ва долзарб вазифалар турибди. Фурсатдан фойдаланиб, бу 
борада уларга катта куч-қувват тилайман.

Абдусаид КЎЧИМОВ,
Ўзбекистон ахборот 
агентлиги Бош директори: 

ОЛДИМИЗДА ДОЛЗАРБ 
ВАЗИФАЛАР ТУРИБДИ

– Касб байрами сабаб устоз журналистлар билан давра 
суҳбати ташкил этилгани айни муддао бўлди. Бу ерга йиғил-
ганлар замонавий журналистика қолипини яратган ижодкор-
лардир. Олдимизда ечимини кутаётган масала ва муаммо-
лар жуда кўп. Хусусан, ҳозир соҳада ихтисослашув етишма-
ётгандек. Муаммони бартараф этиш учун «Устоз – шогирд» 

анъанасини қайта йўлга қўйиш бўйича ишлар олиб бориляпти. 
Устозлар тўплаган тажрибани ёш журналист кадрларга ет-
казиш ниятидаги саъй-ҳаракатларимиз тез фурсатларда ўз 
самарасини беради, деб ўйлайман.

Яқинда ижтимоий тармоқларда бир фикрга кўзим тушиб 
қолди. Айтилишича, журналист бўлиш учун ўқиш шарт эмас 
эмиш. Лекин бу ғирт нотўғри қараш. Тўғри, интернет ривож
ланди. Истаган фуқаро блог очиб, блогерлик қилиши мумкин. 
Аммо бу мутахассис бўлди, дегани эмас. Ҳар қандай соҳада етук 
кадр бўлиб етишиш учун, албатта, чуқур илм олиш жоиз. Ай-
ниқса, журналист бўлиш жуда мушкул. Қисқаси, журналист 
билан блогер орасида ер билан осмонча фарқ бор. Журналист 
холис, ҳаққоний ахборотни етказиб берувчи шахс. Унинг зим-
масига ахборот етказишдан ташқари тарбия функцияси ҳам 
юклатилган. Блогерликнинг асосий мақсади эса манипуляция-
дан иборат бўлиб қолмоқда. Келгуси режаларимизни шулардан 
келиб чиққан ҳолда тузсак, мақсадга мувофиқ бўларди.

Асаджон ХЎЖАЕВ,
Ахборот ва оммавий 
коммуникациялар 
агентлиги директори:

ЖУРНАЛИСТИКА ТАРБИЯ ВОСИТАСИ ҲАМДИР – Журналистлар олдида турган вазифалар са-
ноқсиз. Лекин менинг назаримда, энг асосийси бу 
– одамлар онгини ўзгартириш бўлса керак. Аслида 
ўта мураккаб масала ҳам шу.

Кечагидек эсимда, Мустақиллик эълон қи-
линганда, кўпчилик тушунмади. Ўн-ўн беш нафар 
одам қарсак чалди, холос. Шунда атоқли шоири-
миз Абдулла Орипов сўз олиб, «Елкангга офтоб 
теккани рост бўлсин, халқим!» деган иборани 
ишлатди-ю, зал бирдан жонланиб, ҳамма қарсак 
чалиб юборди. Бу билан нима демоқчиман? Одам-
ларнинг онг-шуурини ўзгартириш бирдан кечади-
ган жараён эмас экан. Мустақил бўлганимизга 
ўттиз йилдан ошса-да, ҳозир ҳам аввалги давр-
ларни қўмсаб юрганлар топилади. Бундай вази-
ятларда журналистлар халққа дориламон кун-
лар моҳиятини тўғри тушунтиришлари керак. 

Зотан, Ватан, миллат шаънини юксакларга 
кўтаришда, туб ислоҳотларни халққа етказишда 
ижодкорларнинг ўрни жуда катта.

Турсунбой 
ҚОРАТОЕВ,
фахрий журналист:

«ЕЛКАНГГА ОФТОБ 
ТЕККАНИ РОСТ 

БЎЛСИН!»

Эътибор

СОҲА 
ФИДОЙИЛАРИ 

ЭЪЗОЗДА
Унда вилоят кенгаши раиси касаба 

уюшмалари томонидан  маъна-
вий-маърифий ишларнинг таъсирчан-

лигини ошириш, соҳадаги янгиликлар ва 
ислоҳотларнинг мазмун-моҳиятини кенг 
жамоатчиликка самарали етказиш, иш-
чи-ходимларнинг дунёқарашини юксал-
тириш ва мафкуравий иммунитетини мус
таҳкамлашга оид тизимда олиб борилаёт-
ган ишлар ҳақида  маълумот берди.

Анжуманда 27 июнь – Матбуот ва омма-
вий ахборот воситалари ходимлари куни 
муносабати билан вилоятда фаолият олиб 
бораётган соҳа фаоллари ва меҳнат фахрий-
лари ҳам тақдирланишди. 

Лола ЖЎРАЕВА,
Ўзбекистон касаба уюшмалари 

Федерацияси Бухоро вилояти 
кенгашининг  Маданий-маърифий ва 

спорт ишлари бўлими мудири

Ўзбекистон касаба уюшмалари 
Федерацияси Бухоро вилояти кенгашида 
ўтган давр мобайнида кенгаш томонидан 

маънавий-маърифий ва спорт тадбирлари 
юзасидан амалга оширилган ишлар ҳамда 

келгусидаги режалар ҳақида матбуот
 анжумани бўлиб ўтди.

Президентимиз Шавкат 
Мирзиёевнинг 2024 йил 
26 июндаги «Матбуот ва 
оммавий ахборот восита-
лари ходимлари куни муноса-
бати билан соҳа ходимлари-
дан бир гуруҳини мукофот-
лаш тўғрисида»ги фармони 
билан бир гуруҳ соҳа фидойи-
лари давлатимизнинг юксак 
мукофотлари билан тақдир-
ланди. 

Улар сафида «Ishonch-До-
верие» газетаси бўлим муҳар-
рири Григорий Кляцкийнинг 
ҳам борлиги бутун жамоа-
мизни хурсанд қилди. 

Таҳририят жамоаси ва 
унинг кўп минг сонли мухлис-
лари номидан фидойи ҳам-
касбимизни юксак эътироф 
белгиси – «Дўстлик» ордени 
билан чин дилдан қутлаб, 
унинг ижоди ва фаолиятида 
улкан зафарлар тилаб қола-
миз. 

Қутлов!
ЮКСАК 

МУКОФОТ 
МУБОРАК!

– Аслида ижодкорга бир оғиз «Ҳорма!», «Раҳ-
мат!» дейиш жуда катта куч бағишлайди. Тад-
бир асноси ҳамкасбларимиз кўп ҳақ гапларни 
айтишди. Албатта, журналист бўлиш осон 
эмас. Яратган талант, қобилият бермаса, 
унинг қўлидан ҳеч нарса келмайди. 

Яқинда «Ishonch» ва «Халқ сўзи» газетала-
рида эълон қилинган «Мен шу халққа умримни 
тикканман» мақоласи бугунги кун манзарасини 
яққол намоён этди, десам, муболаға бўлмайди. 

Назаримда, Жиззах вилоятидаги видеосе-
лекторда давлатимиз раҳбари томонидан ай-
тилган юқоридаги сўзлар ҳар бир инсоннинг 
қалбидан чуқур ўрин эгаллади. Чунки бу Прези-
дентимизнинг юрагидан отилиб чиққан сами-
мий ва халқчил гап эди.

Ҳар бир шахс ислоҳотлар ҳақида сўз юри-
тар экан, аввало, ўзидан қиёс қилади. Жумладан, 
мен бугунги жараёнларни ўз мисолимда таҳлил 
қиладиган бўлсам, бир вақтлар хорижий сафар-
ларга чиқсак, бизни кўпчилик танимас, таниса 
ҳам тан олмасди. Ҳозир мамлакатимизни бутун 
дунё эътироф этмоқда. «Ўзбекистонданман» де-
сангиз, хорижликлар дарҳол амалга оширилаёт-
ган ислоҳотларимиздан сўз очишади, юртимизга 
ҳавас қилишади. Мамлакат етакчисининг тўғри 
сиёсати, саъй-ҳаракати натижаси бу. Хўш, шун-
дай вазиятда ёзмай бўладими? Ахир, бундай пал-
лада айтилиши лозим бўлган гаплар ҳар қайси 
ижодкорнинг дилидан отилиб чиқади-ку!

Ўткир РАҲМАТ,
«Халқ сўзи» газетаси 
Бош муҳаррири:

ЁЗМАЙ БЎЛАДИМИ?

Қувончбек ТЎРАЕВ олган суратлар

Ғуломжон МИРАҲМЕДОВ
«ISHONCH»

СЎЗ ЭРКИНЛИГИ 
САБАБ…

– Шу даврада ўтирарканман, ўтган 
даврдаги кўп воқеа-ҳодисалар хаёлимдан 
ўтди.

Биласиз, кўп йиллар мен хорижда 
бўлдим. Баъзида ҳақ, гоҳида ноҳақ ким-
ларнидир танқид ҳам қилдим.

Кейинги йилларда Шавкат Мирзиёев 
раҳбарлигида Ўзбекистонда амалга оши-
рилаётган улкан ислоҳотлар, жумла-
дан, сўз эркинлиги сабаб мен Ватанга 
қайтдим. Келиб кўрдимки, барчаси мен 
ўйлаганимдан бошқача экан. Мен хато-
ларимни мардларча тан олдим. Янглиш 
танқидларим учун узр ҳам сўрадим.

Айни дамда хориждаги софдил ватан-
дошларимга айтар сўзим шу бўлдики,  
улар ҳам менга ўхшаб, мамлакатга қайт
син, кенг кўламли ислоҳотларни ўз кўзи 
билан кўрсин. Ана ундан кейин бирон бир 
гап айтса, адолатдан бўлади.

Исмат ХУШЕВ,
«Дунё ўзбеклари» 
интернет нашри 
раҳбари, эркин 
журналист:

Шароф 
УБАЙДУЛЛАЕВ,
«Нуроний» жамғармаси 
республика бошқаруви 
раисининг биринчи 
ўринбосари: 

– Қарийб ўттиз-қирқ йиллик умрим бевосита 
матбуот билан боғлиқ кечди. Шу вақт оралиғида 
кўп синовларни бошдан кечирдим. 

Энди бугунги матбуот соҳасида икки оғиз сўз 
айтсам. Бундан бир неча йил илгари Жиззах ви-
лоятида қурилиши тугалланмаган кўп қаватли 
бино қулаб тушди. Оммавий ахборот восита-
ларида мазкур фалокат кенг ёритилгани орти-
дан шу ишга масъул бўлган кўп раҳбарлар ишдан 
олинди, жавобгарликка тортилди. 

Давлат раҳбари томонидан кўп хайрли ишлар 
бажариляпти. Аммо айрим мутасаддиларнинг 
қилмишлари мана шу ишларга соя солмоқда. 
Охирги вақтларда ижтимоий тармоқларда кор-
рупция билан боғлиқ хабарлар урчиб кетди. Де-
мак, амалдорлар орасида Президент талабини 
тўғри англамайдиган виждонсиз шахслар кўп. 
Уларга қарши кескин ва муросасиз кураш олиб бо-
риш керак ва бу жараёнда оммавий ахборот воси-
талари ўрни ва роли бениҳоя катта. 

Мана шу йўлда хизмат қилаётган журна-
листларнинг қалами ҳеч қачон синмасин.

МАТБУОТНИНГ 
ЎРНИ НИҲОЯТДА 

МУҲИМ

Эътироф

ЎЗБЕКИСТОННИНГ
«ЭНГ АҚЛЛИ КОМПАНИЯСИ»

«Ўзтелеком» акциядорлик жамияти жамоаси «Business Quiz – 2023» 
интеллектуал ўйинида 1-ўринни эгаллаб, «Ўзбекистоннинг энг ақлли 

компанияси» деган номга муносиб деб топилди.

Янгийўл туманидаги «MUXAMMADLATIF OTA AGRO» 
фермер хўжалигининг думалоқ муҳри йўқолгани сабабли 
бекор қилинади.

Тарихнинг сирли саҳифалари

1917 йилги Октябрь инқи-
лобидан кейин Владимир 
Ильич Ленин «Ишчи-деҳқон 

мухбирлар», бошқача айтганда, 
«Халқ журналистлари» инсти-
тутини ташкил этиш таклифи 
билан чиқади. Унинг ғоясига 
кўра, минглаб кишилар газе-
талар таҳририятларига йўлла-
ган мурожаатларида инқилобга 
қарши бўлганларни ва қўпорув-
чиларни фош этишлари керак 
эди. 20-йиллар охирида махсус 
хизматлар ушбу ғоядан иқти-
содий ва саноат разведкаси 
манфаатлари йўлида фойдала-
нишга киришадилар. Бу ишни 
амалга оширишда Франция ком-
партияси етакчиларидан бири 
Ж.Дюкло фаоллик кўрсатади. У 
олти кишидан иборат махсус гу-
руҳ тузиб, ишчи-деҳқон мухбир-
лар хат-хабарларини саралаш 
билан шуғулланади.

Кўп ўтмай франциялик та-
ниқли энтомолог Андре Ремон 
«Юманите» газетасида «Иш-
чи-деҳқон мухбирлар» рукнини 
очади ва ўзи ҳам «ишчи мух-
бир Пьер» тахаллуси билан 
мақолалар ёза бошлайди. Маз-
кур таҳририятдаги хатларни 
сараловчи гуруҳга эса Исай 
Бир масъул этиб тайинланади. 
Фантомас тахаллусли бу йигит 
Франция компартияси ва совет-
ларнинг Париждаги элчихонаси 
ўртасида воситачи вазифасини 
бажаради.

Таҳририятга мамлакатнинг 
турли бурчакларидан келиб 
тушган хабарлардан айримлари-
гина «Юманите» саҳифаларида 
ёритиларди. Исай Бир совет раз-
ведкасини қизиқтирадиган да-
лил ва маълумотларни совет 
ҳарбий атташесига етказиб ту-
рарди.

1938 йилгача элчихоналарда 
расмий ҳарбий атташе лаво-
зими бўлмаган, Исай эса дип
ломатик мақом билан шу мар-
табада ишлаган. У таҳририятга 
келган хабарлардаги ўзи учун 
қизиқарли саналган маълумот-
ларни батафсил ўрганиш учун 
муаллиф билан кўришар, ўта 
зарур ва муҳим, деб билган, ай-
ниқса, ҳарбий соҳага оид ха-
барларни Москвага жўнатарди. 
Ишчи мухбирлар, табиийки, со-
вет разведкачиси билан учраш-
ганларини билмасдилар.

«Юманите» ва совет развед-
каси ўртасидаги хуфиёна ҳам-
корлик узоқ давом этиши мум-
кин эди. Аммо 1932 йили мах-
сус гуруҳ аъзоларидан бири 
полицияни  бу «қинғирликлар»-
дан огоҳ этади. Худди ўша кез-
лар ҳарбий заводда янги авиа-
ция пулемёти лойиҳаси йўқолиб 
қолади. Беш ойлик текширув да-
вомида айбдорлар топилмайди. 
Суд эса Исай Бирни ўша жино-
ятда айблаб, уч йил муддатга 
озодликдан маҳрум қилади. 
Қолган француз агентлари 13-
15 ойга қамаладилар. Исай Бир 
жазони ўтаб бўлгач, Совет Ит-
тифоқига қочиб ўтиб, хорижий 
тиллар ҳарбий институтида му-
аллимлик қилади.

Жосусликка оид бунақа воқеа
лар АҚШда ҳам рўй берган. Маса-
лан, ўтган асрнинг 30-йилларида 
«Амеразия» деган ғалати номда 
журнал таъсис этилган. Унинг 
икки мингга яқин обуначиси бўл-
ган, бироқ бирортаси ҳам бу нашр 
СССР томонидан чоп этилишини 
билмаган. 

Журналда босилган таҳли-
лий мақолалар асосан ҳарбий 
муассасалар – армия, флот, стра-
тегик разведка бошқармаси ва 
ҳатто Давлат департаментидан 
олинган махфий маълумотлар-
дан фойдаланилган ҳолда тайёр-
ланган. Узоқ Шарқдаги сиёсий, 
иқтисодий ва ҳарбий вазият таҳ-

лилига бағишланган чиқишлар 
нафақат Вашингтон, балки Мос
ква раҳбариятида ҳам қизиқиш 
уйғотган. 

«Амеразия»нинг 1945 йил 
февраль сонидаги махфий ҳуж-
жатларга таяниб  ёзилган 
мақола Америка махсус хизмат-
лари диққатини ўзига тортади. 
Тезкор суриштирувлар жара-
ёнида бу бошқарма архивидан 
ўша ҳужжат йўқолгани маъ-
лум бўлади. Шунга кўра, жур-
нал ходимлари кузатувга оли-
нади. Пировардида, уларнинг 
барчаси кечаси ишлаши, бундан 
ташқари, Тинч океан тадқиқот-
лари институтига бориб туриш
лари ва коммунистик мафкура 
тарафдорлари эканликлари 
аниқланади. Қарабсизки, стра-
тегик разведка бошқармаси жа-
моада тинтув ўтказади. Ўша йил 
11 мартда Федерал қидирув бю-
роси таҳририятга бостириб ки-
ради. Тинтувлар асноси кўплаб 
ўта махфий ҳужжатлар орасида 
атом бомбаси тадқиқотига таал-
луқли материаллар, шунингдек, 
таҳририятга келган махфий ах-
боротларни тезкор равишда 
қайта ишлайдиган лаборатория 
ҳам мавжудлиги, тунда фаолият 
юритиш сирлари аёнлашади. 
Алқисса, журнал ходимларидан 
олти нафари жосусликда айб-
дор, деб топилади.

«Амеразия» қайсидир маъ-
нода 30-йилларда Франция ва 
Англияда фаолият юритган 
«Ишчи-деҳқон мухбирлар» тар-
моғини эслатади. Бундай ҳо-
латни Тинч океан тадқиқот-
лари институти фаолиятида ҳам 
кўриш мумкин. Унда совет раз-
ведкаси жосуслари ва агентлари 
«меҳнат қилишган». Инсти-
тут махфий, биринчи навбатда, 
ҳарбий маълумотларни тўплаш 
учун қулай даргоҳ саналган. 

ДИПЛОМАТИК 
ПОЧТА 

ОЧИЛГАНДА…

Аввалги мақолаларимизда 
махфий маълумотларни 
йиғишнинг турли усул-

лари ҳақида сўз юритгандик. Бу 
сафар махсус хизматлар дипло-
матик почта (хат, жўнатма ва 
бошқа нарса)лардаги сирли нар-
саларга тегишли маълумотлар-
дан қандай  қилиб  бохабар бў-
лиши жараёнлари билан тани-
шамиз. Анъанавий тус олган бу 
усул орқали маълумотлар тўп
лаш хусусида афсонавий развед-
качи Ким Филбининг «Менинг 
махфий урушим» китобида ҳам 
ҳикоя  қилинган.

Воқеа Иккинчи жаҳон уруши 
арафасида содир бўлади. Ўша 
кезлар Италия ва Германия поч
талари Англия ҳудуди орқали 
жўнатилмасди. Бироқ нейтрал 
ҳамда Польша, Чехия сингари 
иттифоқчи кичик давлатлар 
почталари, ҳар қанча қийин-
чиликларга қарамай, разведка 
учун ахборотлар манбаи ҳисоб
ланарди. 

Маълумки, диппочта (дипло-
матик  почта) деганда тўрва 
халта ёки вализ (сумка) ичига 
тахлаб солинган ҳужжатлар ту-
шунилади. Лекин илгари ак-
сарият мамлакатларда почта 
ташувчи курьерлик хизмати 
яхши йўлга қўйилмаган, усти-
га-устак, курьерлар жорий тар-
тиб-қоидага тўлиқ риоя қилиш-
масди. Уруш йиллари Буюк Бри-
тания қитъадан узилиб қолгани 
туфайли диппочта фақат ҳаво 
йўллари орқали манзилга етка-
зилар, самолётлар парвози ке-
чиктирилиши эса оддий ҳолга 
айланганди. Курьерни аэро-
портда ушлаб қолиш қийин иш 
эмас эди. Энг осон йўли «Об-
ҳаво шароити учишга имкон 
бермаяпти» ёки «Учоқ таъмир-
талаб бўлиб қолди», дея эълон 
қилиш бўлган. Оқибатда курьер 
ё вализи билан аэропортда ку-
тиб ўтирар, ёки шаҳар меҳмон-

хонасига бориб, дам оларди. У 
қай бирини  танлашни билмай, 
иккиланиб турганида ногоҳон 
рўпарасида аэропортнинг хавф-
сизлик хизмати офицери пайдо 
бўлиб, хавфсизлиги таъминла-
ниши кафолати билан почтани 
темир сандиқда, яъни сейфда 
қолдиришни таклиф қилади. 
Курьер аэропортдан чиқиши би-
ланоқ махсус хизмат мутахас-
сислари ишга киришадилар. Ав-
вало, вализни синчиклаб кўздан   
кечириб, муҳрлар, иплар қан-
дай боғланганига эътибор бери-
шар, зарурат туғилса, кимёвий 
усулда ҳам текшириб кўришади. 
Почтани очгач, ичидаги ҳуж-
жатлардан нусха олишади. 

Навбатдаги энг мушкул ва-
зифа ҳужжатларни почта ичига 
қайтадан асл ҳолича жойлашти-
риб, қанор ип билан боғлаш ва 
муҳрлаш бўлади. Бу нозик вази-
фани амалга ошириш ҳар доим 
ҳам силлиққина кечавермасди. 
Бир сафар Польша вализидаги 
қизил муҳр кимёвий қайта ишла-
наётган пайтда бинафша рангга 
киради. Охир-оқибат  курьерга 
ёки диппочта эгасига у «йўқо-
либ қолган»и тўғрисида ёлғон 
хабар етказишдан ўзга илож 
қолмайди...

Япония Ташқи ишлар вазир-
лиги диппочтани Владивосток-
кача келтириб, уни поездда на-
зоратсиз манзилга жўнатиб 
юборарди. Бу мамлакат дипло-
мати Москвага етиб келган ва-
лизни ҳеч иккиланмай вокзал-
дан оларди. Владивостокдан 
пойтахтгача бўлган масофа эса 
бир ҳафталик йўл. Қолгани ту-
шунарли. Тегишли агентларни 
ўзига оғдириб олган совет раз-
ведкасининг Узоқ Шарқдаги ре-
зидентураси кўплаб диппочта-
ларни очишга муваффақ бўлган. 
Почта вагонида вализларни оча-
диган, ҳужжатларни суратга ту-
ширадиган, яна ўз ҳолидек қи-
либ беркитиб қўядиган кўчма 
лабораториялар ташкил этил-
ган.

Японлар ҳам енгил-елпи 
ишламасдилар. Махсус пакет-
ларга жойлаштирилган махфий 
ҳужжатларни махсус елим би-
лан ёпиштириб, сурғуч билан 
маҳкамлаб қўйишарди. Бундан 
ташқари, диппочта конверти 
гуруч қоғозидан тайёрланган 
жуда юпқа материал ичига со-
линарди. Унга талафот етказ-
масдан очишнинг асло имкони 
йўқ эди. Шу боис совет развед-
касига елим, сурғуч ва махсус 
гуруч қоғози ишлаб чиқариш-
дан хабардор агент ёлланади 
ҳамда айнан шу хомашёлар-
дан захира ҳозирлаб қўйилади. 
Натижада поездда «заргарлик 
иши» хавотирсиз бажарилади-
ган даражага эришилади. Ла-
боратория ходимлари эса ўз 
касбининг ҳақиқий усталари 
бўлиб, ораларида диппочта қу-
тисидаги дарз кетган ёзувни 
тиклай оладиган хаттотлар ҳам 
бор эди.  

Фақат бир шарти – почта-
ларни ҳар томонлама  
текшириш поезд тўх-

таб турган вақтдагина амалга 
оширилиши лозим эди. Чунки 
ҳаракатланиш чоғида тебраниш 
рўй бериши туфайли уларни бе-
каму кўст адо этишнинг имкони 
бўлмасди. Гоҳида бу ишлар по-
езд Владивосток станциясидан 
йўлга чиқмасиданоқ бошлаб 
юбориларди. Сабаби, японлар 
ярим йўлга етганда диппочтани 
қайтариб олишни талаб қилиб 
қолишлари эҳтимолдан холи 
эмасди. Шунинг учун ҳам ма-
шинистлар баъзан қатнов  жад-
валида белгиланмаган станция-
ларда ҳам поездни тўхтатишга 
мажбур бўлишарди.    

Аброр ХОН

ЖОСУС 
 ЖУРНАЛИСТЛАР

Гап шундаки, яқинда Ўзбекистондаги энг 
йирик компаниялар «Энг ақлли ком-
пания» унвони учун курашишди. Яъни 

«Business Quiz – 2023» – Ўзбекистон Респуб
ликасининг энг ақлли компанияси унвони 
учун ўтказилган турнир қизғин баҳсларга бой 
бўлди. 

Ушбу нуфузли турнирда юртимизнинг 150 
дан зиёд етакчи компаниялари жамоалари 
турли соҳаларда ўз билим ва ақл-заковатла-

рини намойиш этишди. Айтиш жоизки, ҳая
жонли 8 та ўйин якунида «Ўзтелеком» акция-
дорлик жамияти жамоаси энг кўп балл тўплаб, 
финалга муносиб йўлланма олди. 

Баҳслар якунида «Ўзтелеком» жамоаси на-
фақат юқори даражадаги билим, балки жа-
моада ишлаш қобилияти, ғалаба қозониш ис-
таги ва ҳақиқий жамоа руҳини ҳам кўрсатиб 
беришди.

Мадинабону ИБРОҲИМОВА

Аукцион савдосига «Ўзбекистон пахта тозалаш 
корхонаси» акциядорлик жамиятининг 14.06.2024 
йил кунги № 27-сонли буюртма хатига асосан Фурқат 
тумани, «Навбаҳор» МФЙ, Темирйўлчилар кўчаси, 
185А-уйда жойлашган, 0035-литердаги савдо маж
муаси, 0036-литердаги ҳаммом биноси ва иншоот-
лари (1200 кв.м., ер майдони билан) қўйилмоқда.

 Бошланғич баҳоси – 102 064 572 сўм. 
Аукцион савдоси 2024 йилнинг 30 июль куни 

соат 11:00 да бўлиб ўтади. 
Аукционда қатнашиш учун буюртмалар расмий 

иш кунлари соат 10:00 дан 17:00 гача қабул қили-
нади (13:00 дан 14:00 гача тушлик).

Буюртмалар қабул қилишнинг охирги муддати: 
2024 йил 29 июль, соат 16:00.

Савдога қатнашиш учун буюртма билан 
биргаликда қуйидагилар тақдим этилади:

– юридик шахслар учун – давлат рўйхатидан 
ўтказилганлик тўғрисидаги гувоҳноманинг нусхаси, 
шунингдек, тўлиқ ваколатли вакилнинг савдода қат-
нашиши учун қонун ҳужжатларида белгиланган 
тартибда расмийлаштирилган, унинг шахсини тас-
диқлайдиган ҳужжатнинг нусхаси илова қилинган 
ишончнома; 

– жисмоний шахслар учун – паспортнинг нус-
хаси, савдода тўлиқ ваколатли вакил қатнашган тақ-
дирда, шунингдек, қонун ҳужжатларида белгилан-
ган тартибда расмийлаштирилган, тўлиқ ваколатли 
вакилнинг шахсини тасдиқлайдиган ҳужжатнинг 
нусхаси илова қилинган ишончнома; 

– аукцион тўғрисидаги билдиришномада кўрса-
тилган банк ҳисобрақамига закалат пули тўланга-
нини тасдиқлайдиган тўлов ҳужжатининг нусхаси.

Савдо ғолибига аукцион ўтказилган кундан бош
лаб 10 кун ичида сотувчи билан олди-сотди шартно-
масини тузиш мажбурияти юклатилади.

Талабгорлар объект бошланғич баҳосининг 15 
(ўн беш) фоизидан кам бўлмаган миқдорда зака-
лат пулини савдо ташкилотчиси – «Fergana Realtor 
House» МЧЖнинг қуйидаги ҳисобрақамига банк: 
«Капиталбанк» АТБнинг Фарғона филиали, ҳ/р: 
2020 8000 8070 9010 4002, МФО: 01158. СТИР: 
31139289 закалат келишув шартномасига асосан ўт-
казишлари шарт.  

Савдо ташкилотчисининг ва савдо ўтказила-
диган манзил: Фарғона шаҳри, Соҳибқирон Темур 
кўчаси, 45-уй, 3-қават. Телефон: (+99894) 510-61-11. 
Электрон почта: ferganarieltorhause@mail.ru.

Хизматлар лицензияланган

«Fergana Realtor House» МЧЖ 
бошланғич баҳоси босқичма-

босқич ошиб бориш тартибида 
ўтказиладиган очиқ аукцион 

савдосига таклиф этади!

УНУТИЛМАС САБОҚ
Ўшанда 1974 йилнинг кузи, аниқроғи, эндигина мак-

табни битириб, туман газетасида ишлаётган кезларим 
эди. Бир сафар илғор механизатор ҳақида мақола ёзиш 

юзасидан топшириқ олдим. Шунга кўра, йиғим-терим авжига 
чиққан далага бордим, механизаторни иш устида учратиб 
суҳбатлашдим. Ҳатто, тракторчиликдан бироз хабарим бор-
лиги боис, унга қўшилиб машинада пахта тердим. Кейин шу 
асосда лавҳа ёздим. У газетанинг шанба сонида чоп этилди. 

Албатта, бу мен – бошловчи журналист учун катта ютуқ 
эди. Аммо қувончим узоққа чўзилмади. Душанба куни эрта-
лаб хонада ишлаб ўтиргандим, эшик шаҳд билан очилди-ю, 
остонада қаҳрамоним кўринди. У мен билан номигагина 
сўрашди-да, қўққисдан муддаога ўтди. 

– Ҳов, ука! – деди кўзларимга қаттиқ тикиларкан, зардали 
оҳангда. – Мен отим Итолмас эканлигини айтгандим, сен 
нега Етолмас деб ёздинг? Хўш, нимага етолмай, нимадан қу-
руқ қолар эканман?.. 

Кутилмаган саволдан аввалига эсанкираб қолдим, сўнгра 
олдимда турган газетага шоша-пиша кўз югуртирдим. Қара-
сам, исми ростданам Етолмас ёзилибди. Уни ким, қачон ўз-
гартирганини билолмай, тасодифан хонага кирган бўлим му-
дирига илтижоли боқдим. 

– Ҳа, тинчликми? – Бўлим мудири механизаторга юзланди. 
Унинг дардини эшитгач, масалага ойдинлик киритди. – Айб 
бу укамизда эмас, – деди менга кўз қирини ташлаб. – Аслида 
сизнинг исмингиз эскича ва ножоизроқ экан. Шунинг учун 
газетага қўл қўйишдан олдин муҳаррир билан маслаҳатла-
шиб, сал ўзгартирдик. 

– Нега?!. – Механизатор баттар жаҳл отига минди. – Ахир, 
эскичами-янгичами, ёқимлими-ёқимсизми, бу раҳматли 
ота-онам қўйган исм-ку! Улар мендан олдинги беш фарзанди 
турмагани учун шундай қарорга келишган. Бу боламиз яшаб 
қолсин, уни Худо ўз паноҳида ва ёмон кўзлардан асрасин, 
лоақал ит ҳам дахл этолмасин деган маънода шундай йўл ту-
тишган. Сизларга бировнинг отини бузиб ёзишга ким ҳуқуқ 
берган? – У бир зум тўхтаб нафас ростлагач, пичинг аралаш 
сўзида давом этди. – Унда, ана, бир ҳамқишлоғимнинг исми 
форсчада Зарима, ўзбекчаси – «паст, тубан, ёмон», эҳтимол, 
униям ўзгартириб берарсизлар?!. 

Хуллас, Итолмас ака узоқ тортишди. Охири бизни тавба-
мизга таянтириб, узр сўраттирди. 

Бу воқеа мен учун бир умрлик катта сабоқ бўлди. Шу-шу 
мудом одамлар исмини тўғри ва тўлиқ ёзишга, мазмунига 
эътибор беришга одатландим. Кейинчалик республика 
миқёсидаги нуфузли газеталарда ишлаган чоғларим ай-
нан шу мавзуда бир нечта чиқишлар қилдим. Энг муҳими, 
исмларга қизиққаним сайин барчаси ўзига хос теран маъ-
но-мазмунга ва «таржимаи ҳол»га эгалигини чуқурроқ 
англай бошладим.

* * *

«СУЮНЧИ»
Касб байрамимиз арафасида телевидениега суҳбатга 

таклиф қилишди. Бордим. Кўрсатув бошловчисининг 
соҳамизга доир саволларига қурбим етганича жавоб 

бердим.
Эртаси эрталаб мулоқотимиз эфирга узатилди. Уни кўп-

чилик ҳамкасбларимиз ҳам кўришган экан. Ишхонага кели-
шим биланоқ табриклашди. Айниқса, узоқ йиллардан буён 
ёнма-ён хонада бирга ишлаб келаётган, ўзини сал каттароқ 
тутадиган бўлим муҳаррири оғзидан бол томиб гапирди:

– Аммо-лекин қойилман, жўра! Барчамизнинг кўнгли-
миздаги гапларни рўйи-рост айтдингиз. Журналистикамиз 
муаммолари сабабларини аниқ далиллар асосида исботлаб 
бердингиз. Маладес, офарин сизга!

У қўлимни қайта-қайта қисиб, хонамдан чиқиб кетди. 
Худди шу пайт тўрт ойча бурун сафимизга қўшилган ёш хо-
димимиз менга юзланди:

– Устоз, шу акамиз сал иккиюзламачироқми дейман?
– Нега? – ажабланиб унга тикилдим. 
– Негаки, боя – сиз келмасингиздан сал олдинроқ даҳлизда 

туриб олиб, мутлақо тескарисини айтувди. «Телевизорга чиқиш 
учун шундан бошқа одам қуриб кетганми? У на Бош муҳаррир, 
на бўлим мудири, бор-йўғи оддий мухбир бўлса, бутун журна-
листлар номидан гапиришга қандай ҳақи бор?» деяётган эди. 
Энди эса...

Бу «хабар»ни эшитиб, хафа бўлиб кетдим. Йўқ, шусиз ҳам 
феъл-атворини ўзим яхши биладиган нариги ҳамкасбимдан 
эмас, унинг гапини оқизмай-томизмай менга етказиб, су-
юнчи олмоқчи бўлган ёш ходимимиздан...

Абдунаби ҲАЙДАРОВ, 
Ўзбекистон Республикасида хизмат 

кўрсатган журналист

Эълонлар

«Ishonch»га жавоб берадилар
3Ishonch

2024-yil 28-May, 
seshaNBa
№ 66 (4974) NIGOH

Самарқанд азалдан донгдор
 шахмат усталари-ю, тажрибали мураб-

бийлари билан машҳур. 

Ёшим етмишни қорала-
са-да, ҳануз дона сура-

ман. Бутун оиламизда 
шахматга иштиёқ 

бош қача. Кенжа на-
бирамни шахмат 
мактабига топши-
риш илинжида 
бутун шаҳарни 
ахтариб чиқ-
дим. Бир пайт-
лари иккита 
шахмат макта-
бига эга бўлган 
С а м а р қ а нд д а 
айни чоғда ай-
рим хусусий 

мактаб ларни ҳи-
собга олмаганда, 

давлатга қарашли 
бирорта ҳам шах-

мат мактаби йўқ 
экан. Таа жжуб!
Наҳотки, 2026 йилда 

46-Бутунжаҳон шахмат 
олимпиадасига мезбонлик 

қиладиган кентда лоақал битта 
махсус мактаб бўлмаса?! 

Мутасаддилар Самарқандда шах-
мат мактаби очиш масаласини ўйлаб 
кўришса, фойдадан холи бўлмасди.

Бахтиёр ТОШЕВ,
меҳнат фахрийси

Самарқанд шаҳри

Катта йўл ва ҳатто ички кў-
чаларга ҳам автомобиль тез-
лигини пасайтириш мақса-
дида сунъий тўсиқлар ўрнатил-
моқда. 

Бу каби сунъий тўсиқлар 
юзага келиши мумкин бўлган 
йўл-транспорт ҳодисаларининг 
олдини олишга қаратилган. Биз 
бунга қарши эмасмиз. Аммо...

Бугун бундай тўсиқлар шу 
даражада кўпайдики, ички кў-
чаларда юриш амримаҳол бў-
либ қолди. Энг ёмони, уларни 
ҳар ким ўз ҳолича ўрнатиб ол-
моқда. Баъзи йўлларга ўрна-

тилган сунъий тўсиқлар ҳаддан 
ортиқ баланд қилиб қўйилган. 
Бу эса ҳар қандай транспорт 
ҳайдовчисига ноқулайлик туғ-
дирмоқда. 

Айтмоқчи бўлганим, сунъий 
тўсиқларни ўрнатиш кимнинг 
рухсати билан  амалга ошири-
лади? Унинг баландлиги 
қанча бўлиши 
керак? Ўз-

бошимчалик билан автомо-
биль тезлигига халақит бе-
рувчи сунъий тўсиқларни ўр-
натиб олганларга қандай чора 
кўрилади?   

Муроджон ТУРОПОВ
Фарғона шаҳри

Аввал ҳам «Ishonch» газетасида айнан шу масала кўтарилган эди. Лекин, негадир масъул ташкилотдан 
келган жавобни мен ўқимадим. Шу сабаб қайта мурожаат қилишга қарор қилдим.

Шунингдек, Самарқанддан Шаҳрисабз  га қа-
раб йўлга чиққан хорижий сайёҳлар ўтирган 
автобус ҳам айнан шу йўлдан ўтади. Бешчаш-
мада ҳунарманд аёллар кўплиги, ҳатто тури-
стик харитага кирган хонадонлар борлиги учун 
айнан шу қишлоқни кўзлаб, излаб келувчи 
сайёҳлар гуруҳлари ҳам бисёр. Аммо йўлнинг 
аҳволи жуда абгор. Бу йўлдан ўтган ҳайдовчи-
лар фалон пулга сотиб олган уловларининг но-
соз йўлда «тўкилиб», адо бўлаётганидан ноли-
шади, жиғибийрон бўлишади.

Улар ҳамда ҳудуд аҳли қайта-қайта беради-
ган савол шу: Бешчашманинг йўли қачон соз 
бўлади?

Камол ЎРОЛОВ
Чироқчи тумани

САМАРҚАНДГА  
ШАХМАТ 

МАКТАБИ КЕРАК
эМАСМИ? 

БЕШЧАШМАНИНГ ЙЎЛИ 
ҚАЧОН СОЗ БЎЛАДИ?

Чироқчи туманидан Самарқандга, Жиззахга ёки Тошкентга қараб йўлга чиқар 
экансиз, «Бешчашма» (собиқ «Восход» совхози) ҳудудидан ўтасиз. Йўл бир неча 
йиллардан буён таъмирланмагани учун кўчанинг соғ ери қолмаган. Ҳамма жойи 
ўйдим-чўнқирдан иборат. Ваҳоланки, бу асосий йўлдан пойтахт ёки Самарқанд 

томон ёхуд у ёқлардан Чироқчига қараб эртаю-кеч, тонгдан 
тунгача машиналарнинг қатнови бир зум ҳам тўхтамайди.

ДАРАХТЛАРНИНГ НОЛАСИНИ КИМ эШИТАДИ?
Дарахтлар ҳаводан карбонат ангидридни ютиб, кислород ишлаб 

чиқаради, ҳавони тозалайди. Жонли мавжудотларнинг хил-
ма-хиллигига ҳисса қўшади, ерни эрозиядан сақлайди, тупроқни 
мустаҳкам ушлайди. Хуллас, санасак, фойдали жиҳатлари бисёр. 

Бироқ Андижон шаҳридаги «Холис» клиникаси мутасадди-
лари табиатни яшилликка буркаган беминнат дўстларимизнинг 
ана шу фойдали жиҳатларини билмайдилар, чоғи. Бу иддаонинг 
боиси шуки, клиника ҳовлисидаги  кўп йиллик чинор ва терак 
остлари асфальтлаб ташланган. Сувсизликдан қовжираган терак-
лар қуриш арафасида. Айниқса, узоқ йиллардан бери теварак- 
атрофга кўрк бағишлаб  турган кўп йиллик чинор дарахтлари 
таг лари мустаҳкам асфальтлангач, яхши одамлардан нажот изла-
гандай, ночор аҳволда.

Уларнинг ноласини эшитадиганлар бормикан?

Нурбек ЯХШИБОЕВ
Андижон шаҳри

ЙЎЛЛАРГА СУНЪИЙ ТЎСИҚ ЎРНАТИШНИНГ МЕЪЁРИ БОРМИ?

ЁНЧИРОҚ МАСАЛАСИ: 
ЖАЗО ҚАЧОН КУЧАЙТИРИЛАДИ?

Ҳаммамиз йўлда юрамиз. Пиёдадан кўра машина кўпдай туюладиган ҳозирги замонда ҳай-
довчиларни чалғитувчи, айрим ҳолларда, йўл-транспорт ҳодисаларининг 

рўй беришига сабаб бўлаётган ҳолат шуки,  баъзи ҳайдовчилар бурилишдан олдин  
огоҳлантирувчи ёнчироқни ёқишмайди.

Вазирлар Маҳкамаси-
нинг 2022 йил 12 апрел-
даги 172-сонли қарори би-
лан Йўл ҳаракати қоида-
лари тасдиқланган. Унинг 
8-бобида огоҳлантирувчи 
ва авария (хавф-хатар) 
ишоралари ҳақида тартиб 
белгиланиб, 45-бандида, 
жумладан, шундай ёзил-
ган: «Ҳайдовчи ҳаракатла-
нишни бошлашдан, қайта 
тизилишдан, бурилиш (қай-
рилиб олиш)дан ва тўхташ-

дан олдин тегишли йўна-
лишни кўрсатувчи ёруғлик 
ишораларини ёқиши, улар 
бўлмаганда ёки ишлама-
ганда қўл билан ишоралар 
бериши шарт».

Бироқ ҳайдовчи бурила-
ётганида огоҳлантирувчи 
ёнчироқни ёқмаса, маъму-
рий жавобгарлик белги-
ланмаган ёки жавобгарлик 
жуда енгил. Шундай экан, 
жазони кучайтириш лозим 
эмасми? Чунки бурилаёт-

ган ҳар бир ҳайдовчи авто-
транспорт воситасининг ён-
чироғидан фойдаланиши 
муҳим аҳамиятга эга. 

Транспорт ва Ички 
ишлар вазирликларига са-
волимиз шундан иборатки, 
бундай хатога йўл қўйган-
лар  учун жазо чоралари ку-
чайтириладими? 

Охунжон 
МУСТАФОЕВ

Нурафшон шаҳри

Шундан сўнг, 2021 йилнинг ян-
варь ойида Қорақалпоғис тон Респуб-
ликаси, вилоятлар, Тошкент шаҳри 
ва барча туман-шаҳарларда ана шун-
дай халқ депутатлари маҳаллий Кен-
гаш котибиятлари тузилмалари таш-
кил қилиниб, улар алоҳида юридик 
шахс сифатида фаолият юрита бош-
лади. 

Низомга кўра, ушбу котибият-
ларга маҳаллий Кенгаш фаолиятини 
ахборот-таҳлилий, ҳуқуқий, таш-
килий ва бошқа жиҳатлардан таъ-
минлаш, маҳаллий Кенгаш, унинг 
доимий комиссияларининг назо-
рат соҳасидаги ваколатларини са-
марали амалга оширишга кўмакла-
шиш, маҳаллий ижро ҳокимияти, 
давлат органлари, хўжалик бошқа-
рув органлари, суд ва ҳуқуқни муҳо-
фаза қилувчи органлар ҳамда бошқа 
идоралар раҳбарлари ва мансаб-
дор шахс ларининг ҳисоботлари (ах-
боротлари) эшитувини ташкил қи-
лишга кўмаклашиш каби бир нечта 
вазифалар юклатилган.

Вазифалар кўлами кенг бўлиб, бу-
нинг учун котибиятларда ишлаётган 
бош мутахассисларнинг ҳуқуқий  би-
лим ва кўникмаларга эга бўлишлари 
муҳим аҳамият касб этади. Исм-ша-
рифини ошкор этмаслигимизни 
сўраган маҳаллий Кенгаш котиби-
яти бош мутахассисларидан бири бу 
ҳолат юзасидан шундай изоҳ берди:

– Масалан, айрим ҳуқуқий-нор-
матив тусга эга бўлган қарор-
ларни адлия бўлимидан эксперти-
задан ўтказишимиз керак. Улар-
нинг аксарияти эътирозлар билан 

ўзаро келишилади. Чунки қарор-
ларни тайёрлайдиган котибият 
ходимлари адлия ходимлари каби 
юридик малакага эга бўлган мута-
хассислар эмас. Бундан ташқари, 
жойлардаги прокуратура ва ад-
лия органлари томонидан Кенгаш 
қарорларининг айрим банд ларини 
бекор қилиш ёки қонунга муво-
фиқлаштириш бўйича протест 
ҳамда тақдимномалар ҳам келиб 
тушиши кўп кузатилади. Турган 
гапки, бу вақтнинг йўқотилиши 
ва бошқа сарсонгарчиликларга ҳам 
сабаб бўлади.

Шу боис юқори турувчи таш-
килотлар томонидан жойлардаги 
котибият бош мутахассислари 
учун айнан шу мавзуда махсус ма-
лака ошириш ёки ўқув курсини таш-
кил қилиш керак, деб ҳисоблайман. 
Яъни, норматив-ҳуқуқий қарорлар 
лойиҳасини тайёрлашда ҳозир кўп-
гина маҳаллий Кенгашлар котиби-
ятларида оқсашлар бор. 

Қарор лойиҳасини ёзишдан ол-
дин ҳуқуқшунос билан келиши-
лиши ва ҳамкорлик алоқалари 
тўғрисидаги берган саволимизга 
эса, бош  қа бир мутахассис шундай 
жавоб берди: 

– Ҳеч қайси кенгаш котибиятида 
юрист штати йўқ, чунки ҳужжат-
ларда бу белгилаб берилмаган. Ҳо-
зир барча котибиятлар маҳаллий 
ҳокимликларда фаолият юритади. 
Сессияга киритиладиган масала-
ларда ёки қарорларни ёзишда юри-
дик мавзуга оид савол туғилиб 
қолса, ҳокимликнинг ҳуқуқшуноси 

(юрисконсульти)га учрашишга 
мажбур бўламиз. Унинг ҳам ўз 
юкламалари бор, ҳар бир соати бел-
гиланган. 

Яна бир гап. Ўтказилган cессия-
ларда депутатларнинг кўпчилик 
овози билан тасдиқланган вакиллик 
органи қарори лойиҳаси ижро ор-
гани ҳуқуқшуноси томонидан кўриб 
чиқилиб, ҳуқуқий хулоса берилиши 
ёки ўз эътирозларини билдириши 
қанчалар тўғри?

Шундай экан, котибиятлар бош 
мутахассисларига ҳозир айрим қа-
рорларни ёзишда юридик жиҳат-
дан тушунчалар бериш ўта зарур. 
Вакиллик органининг асосий кўмак-
чиси ҳисобланган Кенгаш котиби-
ятларига алоҳида юрисконсульт 
штатининг зарурати ҳам бор, деб 
ҳисоб лаймиз.

Аслида, маҳаллий Кенгашлар 
сессияларида давлат ва жамият рав-
нақи, халқ фаровонлиги билан боғ-
лиқ масалалар ҳал этилади. Шундай 
экан, ҳар бир масалада ва кенгаш қа-
рорларини ишлаб чиқишда ҳуқуқшу-
нос маслаҳатлари зарурлиги кундек 
равшан. Хўш, маҳаллий Кенгашлар 
котибиятларида фаолият юрита-
ётган бош мутахассисларга қачон 
махсус ўқишлар ташкил қилиниб, 
уларга бу борада ҳуқуқий билимлар 
берилади? Ёки бўлмаса, котибият-
ларда ҳам алоҳида ҳуқуқшуноснинг 
фаолият юритиши йўлга қўйила-
дими?

Нигора РАҲИМЖОНОВА
Тошкент шаҳри

МАҲАЛЛИЙ КЕНГАШЛАР 
КОТИБИЯТЛАРИ ҲУҚУҚШУНОССИЗ... 

УЛАРГА ҲУҚУҚИЙ 
КЎМАКНИ КИМ КЎРСАТАДИ?

Ўзбекистон Республикаси Олий Мажлиси Сенатига!

Қашқадарё вилояти ҳокимлигига!

Транспорт вазирлиги ҳузуридаги Автомобиль йўллари қўмитасига!

Самарқанд шаҳар 
ҳокимлигига!

 Андижон вилояти Экология, 
атроф-муҳитни муҳофаза қилиш ва иқлим 

ўзгариши бошқармасига! 

Ички ишлар ва Транспорт вазирликларига! 

2020 йилнинг 11 декабрида Олий Маж-
лис Сенати томонидан «Халқ депутатлари 
маҳаллий Кенгашлари фаолиятига доир 

намунавий ҳужжатларни тасдиқлаш тўғри-
сида»ги КҚ-161-IV-сонли қарор қабул қи-

линган эди. Ушбу ҳужжат асосида маҳаллий 
Кенгашлар котибиятларини ташкил этиш 

белгиланган ва унинг намунавий
 Низоми ҳам тасдиқланган. 

Жавобини 
кутаётган
 саволлар

СУНЪИЙ 
НОТЕКИСЛИКЛАР 

МАвЖУД ЭМАС
«Ishonch» газетасининг 2024 йил 

28 майдаги 66-сонида Муроджон Туропов 
мурожаатига биноан «Йўлларга сунъий 

тўсиқ ўрнатишнинг меъёри борми?»
 сарлавҳа билан эълон қилинган 

саволга Қашқадарё вилояти Автомобиль 
йўллари бош бошқармаси қуйидагича

муносабат билдирди:

«Автомобиль йўллари илмий-тадқиқот 
институти» УК томонидан «сунъий ноте-
кисликлар, умумий техник талаблар, қўл-
лаш тартиби» номли давлат стандарти 
ишлаб чиқилган.

Юқоридаги тартибга асосан сунъий но-
текисликни халқаро аҳамиятга эга йўл-
ларда, ҳаракатланиш полосалари 4 ва ун-
дан кўп бўлган республика аҳамиятига эга 
бўлган йўлларда, жамоат транспорти 
тўхташ жойларида ёки уларга қўшни по-
лосаларда ва ҳаракатланиш қисми кенгай-
тирилган жойларда, кўприкларда, йўл ўт-
казгичларда, эстакадаларда, транспорт 
тоннелларида ва кўприклар тагидан ўтиш 
жойларида, темир йўлни кесиб ўтиш жой-
ларидан 100 метрдан кам масофа бўлган 
жойларда, магистрал йўлларда ва умум-
шаҳар аҳамиятидаги кўчаларда, касал-
хоналарга, тез ёрдам станцияларига, ўт 
ўчириш станцияларига, автобус ва трол-
лейбус паркларига, авария хизматлари ту-
радиган майдончаларга ва махсус транс-
порт воситалари тўпланадиган объект-
ларга кириш жойларида ўрнатиш мумкин 
эмаслиги белгиланган.

Қашқадарё вилояти ҳудудидан ўт-
ган умумий фойдаланишдаги автомобиль 
йўлларида ҳам шу вақтгача жами 26 та 
сунъий нотекислик ўрнатилган эди. Шун-
дан, 2 таси давлат аҳамиятидаги, 24 
таси маҳаллий аҳамиятдаги автомобиль 
йўлларида мавжуд эди. Айни кунга келиб, 
умумфойдаланувдаги автомобиль йўлла-
рида бирорта ҳам сунъий нотекисликлар 
мавжуд эмаслигини маълум қиламиз.

Қашқадарё вилояти 
Автомобиль йўллари 
бош бошқармаси
бошлиғи                            Б.Раҳимов

Qutlov

Ватан 
тараққиёти, 
эл равнақи 
йўлидаги 
масъулиятли
ва шарафли 
фаолиятингизда 
муваффақиятлар мудом
ёр бўлсин!

27 июнь–
Матбуот ва оммавий ахборот 
воситалари ходимлари куни

 Ватан тараққиёти, эл равнақи йўлидаги
масъулиятли ва шарафли фаолиятингизда

 муваффақиятлар мудом ёр бўлсин!

муносабати билан журналист ва муҳаррирлар,  
режиссёр ва операторлар, телерадио 

каналлар, газета-журналлар, нашриёт ва 
босмахона ходимлари, яъни барча соҳа 
вакилларини қизғин муборакбод этади! 
Фурсатдан фойдаланиб, сиз, азизларга 

сиҳат-саломатлик, ижодий фаолиятингизда 
улкан ютуқлар, хонадонларингизга 

тинчлик-хотиржамлик, бахт-саодат ва 
файзу барака тилайди!


